ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)

«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Կառավարության որոշման նախագծի ընդունումը պայմանավորված է ՀՀ էկոնոմիկայի նախարարության կողմից իրականացվող աջակցության ծրագրերի շրջանակում ծագած պարտավորությունների կատարման ապահովման, ինչպես նաև շարունակականության ապահովման անհրաժեշտությամբ։

2. Ընթացիկ իրավիճակը և խնդիրները

2025 թվականի հունվարի 23-ին ՀՀ կառավարության կողմից ընդունվել է  «Արտահանման խթանման նպատակով օժանդակության տրամադրման ծրագիրը հաստատելու մասին»  N-98 որոշումը (այսուհետ՝ Որոշում), որի իրականացումն ապահովելու նպատակով Որոշման 3-րդ մասի 2-րդ կետով նախատեսվում է  «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում և Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման մեջ համապատասխան փոփոխություններ և լրացումներ կատարել։ 
Հարկ է նշել, որ Որոշման իրականացման արդյունքում Որոշմամբ սահմանված թիրախային  ապրանքների արտահանման ծավալները կաճեն մինչև 20 %-ով՝ կազմելով 144 մլրդ ՀՀ դրամ։ Ընդ որում,  ՀՀ արտահանման կառուցվածքում թիրախային ապրանքներից ալյումին և իրեր դրանից ապրանքները  կազմել են արտահանման 29 %-ը, որի համար կիրառվում է միջինացված 7 % մաքսատուրքի դրույքաչափ, մոտ 42 %  կազմել է տրիկոտաժե հագուստ և հագուստի պարագաների արտահանումը 12 % մաքսատուրքի միջինացված դրույքաչափով, սակայն հարկ է հաշվի առնել, որ վերջինիս դեպքում հիմնականում ծառայությունների մատուցման ձևով է դիտարկվում արտահանումը, ուստի արտահանման փոխհատուցման ենթակա փաստացի մաքսատուրքի արժեքը նվազելու է։ Ոգելից և ոչ ոգելից ըմպելիքներ և քացախի արտահանման ծավալը  կազմում է արտահանման մոտ 4 %-ը` 10 % մաքսատուրքի միջինացված դրույքաչափով։ 
Հաշվի առնելով, որ ըստ Ծրագրի հայտերը կարող են ներկայացվել արտահանումից հետո  վեցամսյա ժամկետում, ուստի կանխատեսելի է, որ օժանդակության գումարը հիմնականում տրամադրվելու է 3-րդ և 4-րդ եռամսյակների ընթացքում։ Սակայն, միաժամանակ, հաշվի առնելով ծրագրի սահմանափակ բյուջեի առկայությունը նախատեսվում է, որ 3-րդ եռամսյակում բյուջեն ամբողջությամբ կսպառվի, ուստի այլ ֆինանսավորում չլինելու պարագայում 4-րդ եռամսյակի ծախսը կկազմի 0։ Այդ իսկ պատճառով նախատեսվում է, որ  2-րդ եռամսյակում կծախսվի բյուջեի 18.5 %-ը, երրորդ եռամսյակում 100 %-ը։
Երկրորդ եռամսյակի ծախսը կկազմի 400,000.0 հազ․ դրամ: 
Երրորդ եռամսյակի ծախսը կկազմի 2,153,936.6 հազ․ դրամ: 
Չորրորդ եռամսյակում ծախսը կկազմի 0 դրամ: 
Հարկ է նշել, որ Որոշման իրականացմամբ նախատեսվում էր 144 մլրդ դրամ արտահանման ծավալ ապահովել 14.4  մլրդ դրամ ֆինանսավորման պայմաններում, սակայն հաշվի առնելով, որ ներկա փուլում սույն նախագծով նախատեսվում է 2.153 մլրդ դրամ ֆինանսավորում, այսինքն՝ մոտ 7  անգամ պակաս, հետևաբար տվյալ փուլում օժանդակության գործիքի կիրառման արդյունքում արտահանման ծավալները կունենան հետևյալ տեսքը՝ տարեկան արտահանման ծավալ ցուցանիշը կլինի 22.86 մլրդ դրամ,որից՝ Ծրագրի շրջանակներում 2025թ. փոխհատուցվող ալյումինի և դրանից իրերի արտահանման ծավալ՝ 10.4 մլրդ դրամ (սուբսիդավորման գումարը 10.4 մլրդ * 7%` 728.0 մլն դրամ), Ծրագրի շրջանակներում 2025թ. փոխհատուցվող տրիկոտաժե հագուստի և հագուստի պարագաների արտահանման ծավալ` 9.0 մլրդ դրամ (սուբսիդավորման գումարը 9.0 մլրդ * 12%՝ 1,080.0 մլն դրամ), Ծրագրի շրջանակներում 2025թ. փոխհատուցվող այլ ապրանքների արտահանման ծավալ` 3.459 մլրդ դրամ (սուբսիդավորման գումարը 3.459 մլրդ * միջինացված 10%՝ 345.9 մլն դրամ): 
Պահանջվող լրացուցիչ ֆինանսական միջոցներն առաջարկվում է  ներգրավել ՀՀ էկոնոմիկայի նախարարության ներքոհիշյալ միջոցառումներից՝
1. 1022-12001 Գյուղատնտեսության ոլորտում տրամադրվող վարկերի տոկոսադրույքների սուբսիդավորում միջոցառման համար անհրաժեշտ ֆինանսական միջոցների ճշգրտված տվյալները (պայմանավորված վարկերի մարման գրաֆիկների հնարավոր փոփոխությամբ` վաղաժամկետ մարում, նախատեսված գումարից ավել վճարում և այլն), առաջարկում ենք միջոցառումից նվազեցնել 600 մլն դրամ ։ 
1. 1022-12010 Հայաստանի Հանրապետությունում անասնաբուծության ճյուղում իրականացվող ներդրումային ծրագրերին աջակցություն միջոցառումից առաջարկվում է նվազեցնել 600,366.0 հազար դրամով: Նվազեցումը պայմանավորված է այն հանգամանքով, որ ծրագիրն ավարտված է և կանխատեսվում է շահագործման հանձնել 2 համալիր, որոնց փոխհատուցման գումարը առավելագույնը կարող է  կազմել 1,810,333.4 հազար դրամ։
1. 1022-12015-Կառավարության 2024 թվականի հունիսի 27-ի N 971-Լ որոշմամբ հաստատված Կոնյակի սպիրտի արտահանման աջակցության ծրագրով նախատեսված աջակցությունը շահառուներին տրամադրվել է մինչև 2024 թվականի դեկտեմբերի 30-ը։ Ծրագրի 2025 թվականի հաստատված բյուջեն կազմել է 100 մլն դրամ, որից՝ 76,789.9 հազար դրամի չափով աջակցությունը տրամադրվել է թվով երեք շահառուների և  ծրագրի շրջանակում չօգտագործված գումարը կազմում է 23,210.1 հազար դրամը։ Ելնելով վերոգրյալից առաջարկվում է վերը նշված չօգտագործված գումարը նվազեցնել։
1. 1187 Գյուղատնտեսական արդիականացման ծրագրի «12005․ Ոռոգման արդիական համակարգերի ներդրման համար տրամադրվող վարկերի տոկոսադրույքների սուբսիդավորման ծրագիր» միջոցառումից իրականացնել  9,438.5 հազար ՀՀ դրամի չափով նվազեցում, ինչը պայմանավորված է այն հանգամանքով, որ միջոցառումն ավարտվել է: 
1. 1187-12007 «Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովմանն աջակցություն» միջոցառումից  առաջարկում ենք նվազեցնել 181,200,0 հազ. դրամ՝ հաշվի առնելով, որ ծրագիրն ավարտված է, և ըստ նախկինում կնքված պայմանագրերի 2025 թվականին նախատեսվում է շահագործման հանձնել 6 անասնաշենք: 
1. 1187-12011- Փոքր և միջին ջերմոցային տնտեսությունների ներդրման պետական աջակցության ծրագրից հաշվի առնելով, որ ծրագիրն արդեն ավարտված է և  ունենք նախկինում կնքված 2 պայմանագիր, որոնք նախատեսվում է փոխհատուցել 2-րդ եռամսյակում, առաջարկում ենք կատարել նվազեցում  139 722.0 հազ դրամ:
1. 1187-12015- Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցություն միոջացառումից առաջարկվում է նվազեցնել 600,000,0 հազ. դրամ:   Նվազեցումը պայմանավորված է արդյունքային ցուցանիշի նվազմամբ, որը կազմել է 52 հա:
1. Կարգավորման նպատակը և բնույթը 
Արտահանման խթանման նպատակով օժանդակության տրամադրման ծրագրի շրջանակում ծագած պարտավորությունների կատարման, ինչպես նաև շարունակականության ապահովման նպատակով առաջարկվում է հատկացնել 2,153,936.6 հազ. դրամը՝ վերաբաշխման միջոցով։

4.Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակվել է ՀՀ էկոնոմիկայի նախարարության կողմից։

1. ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում փոփոխություններ չեն նախատեսվում: 
Միաժամանակ հայտնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
1. Կապը ռազմավարական փաստաթղթերի հետ

Որոշման Նախագիծը բխում է Հայաստանի վերափոխման ռազմավարություն 2050-ի 7-րդ «Մշակված արտադրանքի զանգվածային արտահանում» մեգանպատակի և «Կայացնենք բարձր ավելացված արժեքով, մրցունակ վերջնական արտադրանք և զանգվածային նոր աշխատատեղեր ստեղծող, արտաքին շուկաներում ընդլայնվող և այդ շուկաների փոփոխվող պահանջներին արձագանքող մշակող արդյունաբերություն» լուծման (հղում՝ 61-րդ էջ), Կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների 3-րդ` «արտահանումը խթանող պայմանների ապահովումն ու միջավայրի ձևավորումը» պարբերության, նույն կետի «Արտաքին տնտեսական քաղաքականություն և  արտահանման խթանում» բաժնի 1-ին՝ «Արտադրողականության աճի շնորհիվ արտադրության ծավալների ավելացումը ենթադրում է նաև իրացման, այդ թվում՝ արտահանման ծավալների աճ կետերից։ 


